
 

Sgiliau Hanfodol Cymru 
Sgiliau Cyfathrebu Hanfodol (ECommS) 
Lefel 1 - Tasg dan Reolaeth 
Pecyn i Ymgeiswyr 

Gwaith elusennol 

 

Fersiwn 1.0 
 
 

Enw’r ymgeisydd: 

Rhif yr Ymgeisydd: 

Dyddiad cofrestru ar gyfer ECommS:  

Rhif Unigryw’r Dysgwr (ULN) (os yn berthnasol): 

Enw neu rif y Ganolfan: 

 

Cyfarwyddiadau 
 

 Gwnewch yn siŵr eich bod wedi rhoi eich enw, eich rhif ymgeisydd, eich ULN 
(os yn berthnasol) ac enw neu rif y ganolfan yn y blychau ar dop y dudalen hon. 

 Gwnewch yn siŵr eich bod yn gwneud pob rhan o'r dasg. 
 
Mae gennych chi 4 awr i orffen y dasg, ond mae’n bosib rhannu'r amser hwnnw dros 
nifer o sesiynau. Mae’n rhaid i chi nodi isod pa bryd roedd bob sesiwn wedi dechrau a 
pha bryd roedd bob sesiwn wedi gorffen:  
 

Dyddiad dechrau'r dasg dan reolaeth: 

Dyddiad gorffen y dasg dan reolaeth (dim mwy nag wyth wythnos yn ddiweddarach): 

Sesiwn 1 Sesiwn 2 Sesiwn 3 Sesiwn 4 Sesiwn 5 Sesiwn 6 Sesiwn 7 Sesiwn 8 

 Dyddiad 

 

Dyddiad 

 

Dyddiad 

 

Dyddiad 

 

Dyddiad 

 

Dyddiad 

 

Dyddiad 

 

Hyd 

 

Hyd 

 

Hyd 

 

Hyd 

 

Hyd 

 

Hyd 

 

Hyd 

 

Hyd 

 

Cyfanswm yr oriau a dreuliwyd yn gwneud y dasg: 

 
Os oes angen mwy nag wyth sesiwn arnoch chi, rhowch ddyddiad/hyd bob sesiwn arall ar 
dudalen ar wahân. 
 
Cyhoeddwyd ar y cyd gan y pedwar corff dyfarnu Sgiliau Hanfodol: 

Agored Cymru 
City & Guilds 
Pearson 
CBAC  

Mae'r pecyn hwn yn cynnwys senario, cyfarwyddiadau a ffynonellau 
gwybodaeth. 

 

 Gwnewch yn siŵr eich bod yn darllen drwy'r senario, y cyfarwyddiadau a’r 
wybodaeth yn y ffynonellau yn ofalus cyn dechrau. 

 Bydd rhywun yn eich goruchwylio gydol yr amser rydych chi’n gweithio ar y 
dasg, ond byddwch yn gallu defnyddio'r rhan fwyaf o'r offer sydd ar gael i chi fel 
arfer mewn sefyllfa go iawn (gan gynnwys defnyddio'r rhyngrwyd, o bosib) yn 
ystod y cyfnod hwnnw. 

 Mae’n rhaid i bob darn o waith rydych chi’n ei roi i mewn fod yn waith rydych 
chi eich hun a neb arall wedi'i wneud. Does neb yn cael eich helpu gyda’r 
sgiliau sy'n cael eu hasesu drwy'r dasg dan reolaeth hon. 

 Gwnewch yn siŵr eich bod yn rhoi eich gwaith i gyd i mewn ar ddiwedd pob 
sesiwn. Chewch chi ddim mynd ag unrhyw rai o ddeunyddiau’r dasg i ffwrdd 
gyda chi, a chewch chi ddim gweld y deunyddiau rhwng sesiynau. 

 Gwnewch yn siŵr eich bod yn llofnodi'r datganiad sydd yng nghefn y pecyn 
hwn ar ddiwedd eich sesiwn olaf yn gweithio ar y dasg. 

Cyfarwyddiadau'r Dasg: Gwaith elusennol 
 
 

Beth mae angen i chi ddod o hyd iddo 

 
 

Beth mae angen i chi ei wneud - Rhan 1  

Darllen 
Mae’n rhaid i chi allu nodi’r prif bwyntiau a syniadau yn y ddogfen rydych wedi'i 
darllen. Cewch edrych beth ydi ystyr unrhyw eiriau dydych chi ddim yn eu deall. 
 

 Darllenwch Ffynhonnell 1 i'ch helpu i baratoi ar gyfer trafodaeth a chymryd 
rhan yn y drafodaeth honno. Mae’n rhaid i chi ddefnyddio'r wybodaeth hon 
hefyd i ysgrifennu llythyr at eich papur newydd lleol. 

 Mae’n rhaid i chi ddangos eich gwaith paratoi ar gyfer y drafodaeth. Gallech 
wneud nodiadau neu restrau, defnyddio siart llif neu ddiagram pry cop, neu 
gallech wneud nodiadau ar y ddogfen yn y ffynhonnell i ddangos y prif 
bwyntiau a syniadau. 

 Mae’n rhaid i chi roi'r nodiadau neu'r cynlluniau hyn i mewn ar ddiwedd y 
dasg. 

 
Adnoddau y dylech chi eu defnyddio: 
 

Ffynhonnell 1: Ydych chi’n gallu helpu gyda sesiwn golchi ceir elusennol?  

 

  

Y senario 
Mae'r gweithgareddau yn y dasg hon yn sôn am gymryd rhan mewn gwaith elusennol. 
 
Rhan 1 
Mae angen i chi ddefnyddio Ffynhonnell 1 i gael gwybodaeth i'ch helpu i gymryd rhan 
mewn trafodaeth ac ysgrifennu llythyr at y papur newydd lleol. 
 
Rhan 2 
Mae angen i chi ddefnyddio Ffynhonnell 2 i gael gwybodaeth i'ch helpu i ysgrifennu 
erthygl ar gyfer cylchgrawn eich coleg/gweithle. 

Siarad a gwrando 
Trafodaeth (10 munud o leiaf)  
 
Gan ddefnyddio'r wybodaeth yn Ffynhonnell 1, paratowch i gymryd rhan mewn 
trafodaeth ynglŷn â sut i fynd ati i drefnu sesiwn golchi ceir a beth fydd eich rôl chi. 
 
Cymerwch ran yn y drafodaeth. Rhowch resymau dros eich penderfyniadau. 
 

 Dywedwch beth rydych yn meddwl/teimlo am y pwnc.  

 Gwnewch yn siŵr eich bod yn gofyn am farn aelodau eraill y grŵp. 

 Gwnewch nodyn o unrhyw bwyntiau sy’n cael eu gwneud yn ystod y 
drafodaeth rydych chi’n teimlo fyddai’n gallu bod yn ddefnyddiol ar gyfer eich 
tasg ysgrifennu. 

 
Ysgrifennu  
Ysgrifennwch lythyr at eich papur newydd lleol yn sôn am y sesiwn golchi ceir 
elusennol ac yn annog pobl i ddod â’u ceir draw i'w golchi. Esboniwch pam rydych yn 
codi arian. Cofiwch gynnwys manylion pwysig am y digwyddiad, er enghraifft, faint o'r 
gloch, pa bryd, ymhle, cost ac ati  
 
Defnyddiwch y wybodaeth rydych chi wedi’i chael o Ffynhonnell 1. Gallwch gynnwys 
gwybodaeth rydych wedi’i chael o'r drafodaeth.  
 
 

 Lluniwch gynllun. 

 Ysgrifennwch/defnyddiwch brosesydd geiriau i lunio drafft cyntaf. 

 Edrychwch dros eich drafft i wneud yn siŵr ei fod yn gwneud synnwyr.  

 Cywirwch unrhyw gamgymeriadau. 

 Lluniwch ddrafft terfynol. 
 
Dylai eich fersiwn terfynol fod yn gywir o ran sillafu, atalnodi a gramadeg. Dylech 
ddefnyddio paragraffau a brawddegau llawn.  
 
Dylai eich llythyr fod o leiaf 250 gair o hyd. 
 
Gwnewch yn siŵr eich bod yn rhoi eich gwaith i gyd i mewn, gan gynnwys unrhyw 
nodiadau neu gopïau drafft, ar ddiwedd pob sesiwn. 

Beth mae angen i chi ei wneud - Rhan 2  

Darllen 
Mae’n rhaid i chi allu adnabod prif bwyntiau a syniadau y ddogfen rydych newydd ei 
darllen. Cewch edrych beth ydi ystyr geiriau dydych chi ddim yn eu deall. 

 Darllenwch Ffynhonnell 2 er mwyn dod o hyd i wybodaeth fydd yn eich helpu i 
ysgrifennu erthygl ar gyfer cylchgrawn eich coleg/gweithle, gan roi rhesymau 
pam mae ymwneud ag elusen yn dod â budd i'r bobl sy’n gwirfoddoli yn ogystal 
â'r elusen. 

 Mae’n rhaid i chi ddangos sut rydych wedi paratoi ar gyfer ysgrifennu'r erthygl. 
Gallech wneud nodiadau neu restrau, defnyddio siart llif neu ddiagram pry cop, 
neu gallech wneud nodiadau ar y ddogfen yn y ffynhonnell i ddangos y prif 
bwyntiau a syniadau.   

 Mae’n rhaid i chi roi'r nodiadau neu'r cynlluniau hyn i mewn ar ddiwedd y 
dasg. 

 

Adnoddau y dylech chi eu defnyddio: 
 
Ffynhonnell 2: Helpu eraill, teimlo’n well! 

 
Ysgrifennu 
Mae’n rhaid i chi ddefnyddio'r wybodaeth rydych wedi'i chael o'r ddogfen yn y 
ffynhonnell i ysgrifennu erthygl ar gyfer cylchgrawn eich coleg/gweithle er mwyn 
perswadio pobl i wirfoddoli gydag elusen o'ch dewis.  
 
Gallai'r elusen fod yn lloches i anifeiliaid, ysbyty plant neu elusen sy'n helpu pobl sy’n 
ddigartref. 
 

 Lluniwch gynllun. 

 Ysgrifennwch/defnyddiwch brosesydd geiriau i lunio drafft cyntaf. 

 Edrychwch dros eich drafft i wneud yn siŵr ei fod yn gwneud synnwyr. 

 Cywirwch unrhyw gamgymeriadau. 

 Lluniwch ddrafft terfynol. 
 
Dylai eich fersiwn terfynol fod yn gywir o ran sillafu, atalnodi a gramadeg. Dylech 
ddefnyddio paragraffau a brawddegau llawn.   
 
Gwnewch yn siŵr eich bod yn rhoi eich gwaith i gyd i mewn, gan gynnwys unrhyw 
nodiadau neu gopïau drafft, ar ddiwedd pob sesiwn. 

Ffynhonnell 1 
 

Ydych chi’n gallu helpu gyda’n sesiwn golchi ceir 
elusennol?      
 

Mae ein pwyllgor codi arian wedi penderfynu mai sesiwn golchi ceir fydd ein 
digwyddiad elusennol nesaf. Mae hon yn ffordd dda o godi arian i’n elusennau lleol. 
Mae pobl yn yr ardal hon yn ddigon parod i dalu am gael golchi eu ceir os ydi'r arian 
yn mynd at achos da. Dylai fod yn ddigwyddiad hawdd ei drefnu. Y cwbl sydd ei eisiau 
arnom ydi digon o gefnogaeth i wneud y digwyddiad yn llwyddiant.  Os ydych chi’n 
gallu helpu, bydden ni’n ddiolchgar iawn. Ac mi fydd yn hwyl! 
 
Mae perchennog yr orsaf betrol yn Askton Road wedi dweud y cawn ni ddefnyddio'r 
ardal y tu ôl i'r orsaf ddydd Sadwrn nesaf.  Mae cyflenwad da o ddŵr yno ac mae 
angen i ni ddod â bwcedi, cadachau, sbwnjis a siampŵ gyda ni. Mae'r orsaf betrol wrth 
ymyl yr archfarchnad. Efallai y daw pobl sy'n siopa draw wrth weld ceir pobl eraill yn 
cael eu golchi. 
 
Gallwn godi £4 am olchi car a £6 am olchi fan, a £2 ychwanegol i roi sglein ar y 
cerbyd. Mae hyn llawer yn rhatach na’r peiriant golchi car awtomatig wrth ymyl ac 
rydym yn gallu rhoi gwasanaeth llawer gwell. Y peth pwysicaf ydi ein bod ni’n 
gystadleuol.  
 
Rydym yn chwilio am wirfoddolwyr i godi mwy o arian na’r llynedd hyd yn oed. Dewch 
draw i gymryd rhan. Rydym yn bwriadu dechrau am 10am ac aros yno drwy'r dydd. Os 
oes gennych chi awr i'w sbario, ymunwch â ni i wneud rhywbeth dros eich cymuned. 
Bydd diodydd poeth a brechdanau ar gael. 

 
 
Rhag ofn nad ydych chi erioed wedi golchi car o'r blaen, dyma ychydig o 
gyfarwyddiadau i'ch helpu: 
 
I gael rhagor o wybodaeth am y sesiwn golchi ceir, ac i rannu eich syniadau ynglŷn â 
sut gallech chi helpu, cysylltwch â Sam yn y Dderbynfa. 

Ffynhonnell 2 

 

Helpu eraill, teimlo’n well! 

 
Mae'r mwyafrif ohonom yn helpu ein teulu a’n ffrindiau ac rydym yn gwybod y byddan 
nhw yno i ni pan fyddwn ni eu hangen. Allwn ni hefyd elwa o helpu pobl dydyn ni 
erioed wedi’u cyfarfod?  
 
A dweud y gwir, mae pob math o fanteision i hyn. Mae llawer o astudiaethau 
gwyddonol yn dangos bod nifer o resymau da iawn dros fod yn hael ac yn barod i 
helpu. 
 
Byddwch yn teimlo’n hapusach 
 
Mae cyfrannu at achos da, naill ai 
drwy roi o’n hamser neu drwy roi 
arian, yn gallu cael effaith 
gadarnhaol ar ein teimladau. Mae 
gwaith ymchwil yn dangos ein 
bod yn teimlo’n hapusach wrth roi 
arian i rywun arall, yn hytrach na’i 
wario arnom ni’n hunain.  Y 
rheswm am hyn ydi bod rhoi i 
bobl eraill yn helpu i ryddhau 
cemegau yn yr ymennydd sy’n 
gwneud i ni deimlo’n hapus. 
 
Byddwch yn teimlo’n iachach 
 
Mae gwaith ymchwil hefyd yn 
dangos bod rhoi yn gwneud lles 
i'n iechyd. Mae pobl hael yn 
tueddu i fod yn iachach. Mae rhoi arian i elusen a helpu pobl eraill yn lleihau lefelau 
straen ac yn dod â phwysedd gwaed i lawr. Ar gyfartaledd, mae pobl hŷn sy’n 
cyfrannu at elusennau yn byw am bum mlynedd yn hwy. 
 
Byddwch yn teimlo wedi eich grymuso 
 
Mae gallu gwneud gwahaniaeth i rywun neu rywbeth yn deimlad gwych. Mae helpu 
ein cymuned yn rhoi pwrpas ac ystyr i’n bywydau. Pan fyddwn yn hael, rydym yn 
meddwl llai amdanom ni ein hunain ac mae’n haws byw gyda ni. Mae rhoi yn gwneud i 
ni deimlo’n hapusach ac yn golygu ein bod yn creu perthynas a chyfeillgarwch gwell â 
phobl eraill.   
 
Byddwch yn teimlo’n fwy o ran o’ch cymuned   

 
Mae cymryd rhan mewn gwaith elusennol yn ffordd o wneud ffrindiau newydd a 
theimlo’n fwy o ran o'r gymuned leol. Mae o leiaf 80,000 o bobl yng Nghymru yn 
gwirfoddoli’n rheolaidd er mwyn helpu elusennau lleol. Felly, beth am roi cynnig arni?  



Sgiliau Cyfathrebu Hanfodol | Lefel 1 Tasg dan Reolaeth | Cyllid | 2016 - 2017 8 

 
Datganiadau 
Mae’n rhaid llenwi datganiad yr ymgeisydd a datganiad yr 
aseswr. 
 

Enw’r ymgeisydd: 

 
 

Datganiad yr ymgeisydd: 
Rwyf yn cadarnhau mai fy ngwaith fy hun yn gyfan gwbl yw hwn a fy mod 
wedi'i wneud yn ystod y sesiynau wedi’u goruchwylio sydd wedi'u nodi ar 
glawr blaen y llyfryn hwn. 
 
Llofnod yr ymgeisydd           Dyddiad    
 

 
At ddefnydd staff y ganolfan a'r corff dyfarnu yn unig 

Datganiad yr aseswr: 
Rwyf yn cadarnhau bod yr ymgeisydd hwn wedi cyrraedd y safon sy'n 
ofynnol ar gyfer y dasg dan reolaeth. Cynhaliwyd y dasg dan reolaeth yn 
unol â'r amodau a nodwyd a’i chwblhau o fewn y cyfnod gweithio a'r 
gofynion o ran amser gweithio. 
 
Llofnod yr aseswr           Dyddiad    
 

Datganiad y Swyddog Sicrhau Ansawdd Mewnol (IQA): 

(os samplwyd) 

Rwyf wedi sicrhau ansawdd y gwaith hwn yn fewnol ac rwyf yn cadarnhau 
bod y safonau wedi cael eu bodloni. 
 
Llofnod yr IQA             Dyddiad    
 

Datganiad y Swyddog Sicrhau Ansawdd Allanol (EQA): 
(os samplwyd) 
Rwyf wedi sicrhau ansawdd y gwaith hwn yn allanol ac rwyf yn cadarnhau 
bod y safonau wedi cael eu bodloni. 
 
Llofnod yr EQA              Dyddiad    

